
Crynodeb Gweithredol

Mae'r papur cefndir hwn yn un o gyfres a gynhyrchwyd gan Gyngor Bro
Morgannwg ac mae'n rhan o'r sylfaen dystiolaeth i lywio'r polisiau a'r
dyraniadau safleoedd yn y Cynllun Datblygu Lleol Newydd (CDLIN) Adneuo.
Gellir darllen pob papur cefndir ar ei ben ei hun neu ynghyd a phapurau
cefndir eraill i gael dealltwriaeth ehangach o'r materion defnydd tir sy'n
wynebu Bro Morgannwg.

Mae ffiniau aneddiadau yn gwahanu'r ardaloedd trefol diffiniedig oddi wrth
gefn gwlad agored ac maent yn hanfodol ar gyfer rheoli datblygiadau. Nod
Cynlluniau Datblygu Lleol (CDLlau) yw canolbwyntio datblygiadau o fewn
ardaloedd trefol presennol a chyfyngu ar gwmpas datblygiadau mewn
ardaloedd cefn gwlad. Mae ffiniau aneddiadau yn dangos i bobl lle mae
datblygiad yn cael ei ystyried yn dderbyniol a lle nad yw'n cael ei ystyried yn
dderbyniol, er y bydd angen ystyried ystyriaethau perthnasol eraill.

Mae Polisi Cynllunio Cymru yn cefnogi'r angen hwn am ffiniau aneddiadau ac
yn cynnwys polisi sy'n sefydlu'r angen am ffiniau aneddiadau ac felly'n gosod
y cyd-destun polisi ar gyfer yr adolygiad hwn. Mae hefyd yn cynnig arweiniad
ar raddfa a lleoliad datblygiadau newydd.

Y ffiniau aneddiadau a adolygwyd yn y papur hwn yw'r rhai a nodwyd ar gyfer
CDLI fabwysiedig Bro Morgannwg yn 2017, felly mae angen adolygu'r rhain.
Mae adolygiad systematig wedi'i gynnal o bob un o'r ffiniau. Mae methodoleg
wedi'i bennu i nodi rhestr o resymau dros newidiadau i lywio lle dylid gwneud
diwygiadau a rhoi cyfiawnhad. Mae'r aneddiadau sydd wedi cael newidiadau
i'w ffiniau wedi'u rhestru yn Atodlen 1 ar y dudalen ganlynol.

Cynigiwyd un newid o ran ffiniau aneddiadau fel rhan o gyflwyniad safle
ymgeisiol ar gyfer y CDLIN i Ddinas Powys. Fodd bynnag, nid yw'r newid hwn
yn cael ei ystyried yn addas nac yn rhesymol gan y Cyngor ac felly nid yw'n
cael ei gynnwys fel newid yn y papur hwn.



Atodlen 1: Crynodeb o'r newidiadau yn 6l anheddiad

